An dhutsadh Gw xi abtsin an

Ebreotsik

Na Dios in tawnalich xo' an
atiklabtsik k’al nin Chakamilk’i

Ti weje'ich, na Dios in

tawnamal yéanil ni weje'
pakéliltsik ani k’e'etich k’e'etich
xan tin tawnédmal k’al nin
t’iltsixiltsik. 2Xo!, tin ok’ontal jeché'
a K’ij, tu tawndl k’al nin Chakamil.
Na Dios in t’aja' an k’ay'latsik k’al
tin kwenta jeché' nin Chakémil
ani Jaja' in jiltsdmal xowa'kich
xi wa'ach. 3Na Jess ja'ich nin
tajax labidh t'okat na Dios ani tu
xalk’antsalich xan ti jeye na Dios.
Jajd', ja'ich nin teykém ejtal xowa'
wa'ach k’al nin chép nin kdwintal.
Tam ti ok’on ti ku wixK’intsi an
ti walastalébil, buxkan tin ejat
nin t’okat k’'wajtalabil na Dios td'
walk’i".

Nin Chakéamil na Dios mas Ja'
ptlek ké an t’okat abatwaletsik

4Nin Chakamil na Dios in
bajaw ka k’wajay mas ultalab ké
an t’okat abatwaletsik; pos Jaja',
kom u Chakamlab k’al a Dios, in
bach’imal jun i awiltalab mas
pulek ké an t'okat abatwaletsik.

5Na Dios yab jayk’i in utsdmal ni
jun i t'okat abatwadle xan tin utsa'
na Kristo enché":
Tata' tu Chakamil;
Nand' tu utsdmalich xo' abal tu
Chakamil,
nibal in uldmal jayk’i enché' k’al tin
kwenta jun i t'okat abatwdle:
Nané' ne'ech kin k’wajay tin
Tata'lab abal jaja'
ani jajé' ne'ech ka k’'wajay ti
chakdmléb k’al Nan&'.
6Por tam ti na Dios in xalk’a' nin
ok’ox Chaké&mil ban k’ay'l4, in ulu
enché"
Ka k’ak’né k’al ejtal nu t'okat
abatwdlejiltsik.
7K’al tin kwenta an t’okat
abatwaletsik, na Dios in ulu enché"
U t’ajél ke nu t'okat abatwélejiltsik,
ka wenk’on jelti ik’
ani nu t'éjontsixiltsik, ka
wenk’on jelti k’amal.
8Por k’al tin kwenta nin Chakamil,
in ulal enché":
Dios, Tata' ne'ech ta tak’ix
malilil i K’ij;
ani Tatd' in lujtalk’i i tak’ix.
9 A Kanidhamal xi lujat ani a
pojkémal xi yab alwa';

HEBREOS 1, 2

jaxtdm na Dios, na Diosil ti
takwyamal Tatd'
ani ti pidhdmal ta' més ti
K’ijidhtal4b ké na juniktsik.
10In ulal jeye enché":
Tatd' Ok’6x1éb, tam ti tujey ejtal,
a k’'wajba' nin tujtal an
chabdl
ani k’al na k’ubak ta t’aja’' ejtal
an walk’i".
1 Jeché'tsik ne'ech ka ok’on, por
Tatd' ne'ech ki jilk’on malilil
i K’ij.
Ejtal jeché'tsik, ne'ech ka k’ejmé
jelti k'udhkum;
12 pe'ech ka paka' ani ne'ech ka
jalk’uy jelti jun i xeketlab.
Por Tatd', malilil i k’ij yab i
jalkunal
ani yab jayk’i ne'ech ka ké'oy a
ok’ontal.
13Na Dios, yab jayKk’i in utsdmal ni
jun i t'okat abatwdle xan tin utsa'
na Kristo enché":
Ki buxkan tu ejat, asta ke Nand'
tu atantsi ejtal xi ti at’al.
14Ejtal an t'okat abatwile, i
ejattalabk’itsik, xi k’'wajat ti
t’6jontsix ta Dios, abadh abal kin
tolmiytsik xi ne'ech kin bachu an
lo'eltaléb.

Yejat ki belkém t’ajat an lo'eltalab
Jaxtam ti yejat t’ajat ki
exbay xowa' i ach’dmalich

abal yab ki k’ibdha' an bél. 2Nin
tsubaxtalabil na Dios xi t’iladh ti
weje' k’al an t'okat abatwaletsik,
ja'ich jun i pulek tak’ixtalab. Xi
walbintsik ani in ch’ikat t’aja’'
jeché' an tak’ixtalab, pidhantsik
ti yajtsiktalédb xan tin tomnél kin
bach’u. 3¢Pos jan ti ne'ech ki ejto

ki jek’a' an yajtsiktaldb max yab ki
beletna' jeché' an pulek lo'eltalab?
Pos Jajé' an Ok’6x1ab in ok’ox
t'ildmal jeché' an lo'eltal4b ani tayil,
xin ach’a'tsik jeché' an tsubaxtaléb,
in exbaytsik ani tu wat’bantsi weye.
4Anil jeye, na Dios in lej tsubk’amal
k’al i exéltsik, k’al i labidhtalabtsik,
k’al yéan i labidh labandhaxtalébtsik
ani k’al xowa' an T’okat Ejattalab tu
pidhdmal K’e'etich k’e'etich, jelt xan
ti Jaj&' in le'na'.

Na Jesukristo, i inik jeye
5Na Dios yab in k’'wajbamal
bin tak’ixtal i t'okat abatwéletsik
jachan' an k’ay'l4 xi ne'ech ka
wa'chin tayil, xi xo' in k’'wajat u
t’ilal. 8Por jun xita' in ulu enché'
ban T’okat Dhuslab:

Dios, ¢jant’éy in éy an inik abal
ki k’'wajay ta chalpax k’al
jaja' tin kwenta?

¢Jant’éy in éy an inik xu chemel,
abal a beletnal?

7 A K’'wajbamal wé' i K’ij
més cha'at ké an t’okat
abatwaletsik,

por a pidha' an ti labidh
t’okattalab, an ti
k’ak’naxtalab

ani an ti awiltalab ba ejtal xowa'
a t’ajamal.

8 Ejtal a k’'wajba' ba jaja' in
tak’ixtal.

Jaxtam, tam ti k’'wajb4 ejtal abal
ka k’'wajay tak’nél k’al an inik, na
Dios yab in jila' ni jun xata' xi yab
ne'ech ka k’'wajay tak’nél k’al an
inik. Por bélk’i i chu'tal abal k’al
yab ejtalk’i tu t’ajnal ti K’ij. ®Por

i chu'tal na Jests, xi na Dios in
k’'wajba' wé' i k’ij més cha'at ké

an t’okat abatwaletsik. Na Dios,
k’al nin k’anidhaxtal, in walka' ka
chemech abal ejtaltsik tin alwa'bil;
ani xo0', in ko'olich an labidh
t'okattalab ani an k’ak’naxtaléb k’al
tin kwenta an chemlé xin tamu.
10Ejtal xowa' wa'ach, k’'wajat
abal a Dios ani abal Jaja'k’i tin
kwenta. Na Dios in 1é' ke ejtal nin
chakamiltsik, ka k’'wajay jeye ba
nin t’okat labidhtalabil. Jaxtam
na Dios ti ko'ol kin t'ojojoy, k’al
an yajtsiktalab xin bach’u na
Jesukristo xi jaja'tsik nin Lo'6xil.
M Abal xu t'okwdbtsik ani xu t'okox,
jayéchk’i tu dhabalab k’al jachan'
an Tata'lab. Jaxtdm nin Chakamil
na Dios yab u tidhenal kin bijiy tin
at kidhéabtsik, 12tam in ulal enché'
an T’okat Dhuslab:

Ne'ech tu t’ila' ba nu at
kidhabtsik ani ne'ech tu
ajatnantsi ti ajatlab ban
junkuntalab.

13In ulal jeye enché":

Nané' ne'ech ku éntsi ku bela'
na Dios.

Ani in wits’k’'owal kin ulu enché"

Teché' in k’'wajat, k’al an
chakamtsik xi tin pidhdmal
na Dios.

14Xu chakamlébtsik ba jun i
kidhtalab, junundil ani' nin t'u'al
ani nin xich’al; anchan' jeye na
Jests, nin t’u'dl ani nin xich’al
jayk’i jelti wawd' abal kin ejto ka
chemech ani anchan', kin k’ibdha'
jachan' xin ko'ol an awiltaléb ti
chemdhax, xi ja'ich an lej at’ax.

15 Anchan' tin lo'o xu kd'yébtsik
jelti jolib k’al an lej at’ax abal in
jik’néltsik an chemla. 6Pos tsubax,
Jajé' yab tsi'nek abal kin tolmiy i

HEBREOS 2, 3

t’okat abatwaletsik, tsi'nek abal kin
tolmiy nin kidhtaltsik na Abraham.
17 Ani abal kin t’aja' jachan', yejat
kin junu jelti nin kidhé&btsik

abal kin bajaw ka k’'wajay jelti

jun i lujat ani i yajnantsix ok’lek
pale'tsik tin tamét na Dios ani

abal kin wék’ontsi ti walastalédb an
atiklabtsik, k’al tin kwentak’i an
chemla xin tamu. 8 Ani anchan' jelt
xan ti Jaj&' in ach’a' i yajtsiktalab
ani taktamiyat, xo' in ko'ol i
awiltalab abal kin tolmiy ejtal xu
taktamiyébtsik jeye.

Na Jestis mas uluts ké na Moisés

Kidhablabtsik xi t’okodhich,

kom taté'tsik ja'ich xi
kanidhich k’al na Dios abal ki
dhabalndjich k’al Jajé', ka exla'
alwa' na Kristo Jestis, an abatwaéle
ani an lej ok’lek péle' k’al ni
belomtalabil. 2Pos na Jests yab
jayk’i in ch’ikat t’ajdmal na Dios, xi
k’al ti bijidh abal kin t’aja' jeché'
an t'ojléb, jelt xan ti na Moisés
k’'wajay jeye ti t’djontsix in lujtalk’i
ba putél nin K’im4' na Dios. 3Na
Jests yejat més ka k’ak’na ké na
Moisés, jelt xan ti jun i kibal at4
in bach’'wal mas i k’ak’naxtalab ké
an atd xin kubal. 4Ejtal an atatsik
yejat ka k’'wajay kubadh k’al jun
xita'; por na Dios ja'ich nin t’ajdmal
ejtal xowa' wa'ach. 5Anchan' pé,
na Moisés k’'wajay ti t'6jontsix in
lujtalk’i ba putél nin k’im4' na Dios;
nin t'ojlébil, ja'ich kin t’ila’ ejtal
xowa' na Dios ne'ech kin ulu més
tayil. ®Por na Kristo, k’'wajat lujat
jelti an chakdmléb ba jachan' nin
k’ima' na Dios. Jeché' nin k’imé&' na
Dios, ja'ich wawd'ich, xu k’'wajat

jelti jachan' an até, max ki 6ntsich
ku k’'wajay in lujtalk’i ani ki bela'
asta tin ok’ontal ani u kulbél k’al
tin kwenta an aytsixtalab xi ko'ol.

An koyéxnich abal xin
belélichtsik na Dios

7Jaxtam, xan tin ulal enché' an
T’okat Ejattal4b ban T’okat Dhuslab:
Max ka ach’a'tsik xo' ti tawnél
na Dios,
8 yab ka chapikmédha'tsik
na ejattal jelt xan tin
t’ajdmaltsik xi tomnaxnék
ani in taktamiyamal na
Dios ban chab4l xon ti yab
k’'wajtsidh.
9 Taja!, tin taktamiytsik na weje'
pakéliltsik,
maske tin nakil chab inik i
tamub in chu'u xowa'kich xi
Nané' u t’aja".
10 Jaxtdm tin chakuy K’al jachan'
an atiklabtsik
ani u ulu enché"
“Ech’ek’i xe'echtsik k’ibchonék
nin ejattal
ani yab in le'ndmal ti kin
exlantsi an tu bélil.”
1 Jaxtdm tin chakuy K’al jaja'tsik
ani u lej utsa'tsik tsubax,
ke yab ne'ech ka ochichtsik abal
ka koy6ch k’al Nand'.
12Kidhéblébtsik, ka ké'oy t’ajat i
kwenta abal ni jun xita' xi tatd'tsik,
yab kin ké'oy in ejattal yab alwa'
ani yab u belom xi ka pilmédh4 k’al
ba na Dios xi ejat. 13Ka ké'oytsik i
kwenta abal yab ka tamu anchan!,
ki tAwnaxintsik jin ani jan tsudhey
ka tsudhey, lejat u k’'wajat jeché' an
K’ij, abal ni jun xita' xi tatd'tsik, yab
ka k’ambiyat k’al an walastalab ani

ka pojkaxmé nin ejattal. 4Pos max
ki éntsi ku k’'wajay junini' ni chalab
asta tin ok’ontal, k’al an belomtalab
xi ké'yam asta tin tujtal, ne'ech
tdm ki ké'oy weye xowa' in ko'ol na
Kristo.
15Enché' tu ulwab:
Max ka ach’a'tsik xo' ti tawnal
na Dios,
yab ka chapikmédha'tsik
na ejattal jelt xan tin
t’ajdmaltsik xi tomnaxin.
16 Jita' pé xin axtsitsik tin kawintal
na Dios ani tayil tomnaxintsik?
Ja'ich jachan' ejtal xi kaldhatsik
k’al na Moisés ban chabdl xi Ejipto.
17¢ Ani k’al jita' K’al ti K’'wajay
na Dios u chakdl chab inik i
tamub? Ja'ich kK’al xin wala'tsik; xi
chemechtsik ban chabél xon ti yab
k’'wajtsidh. '8 ¢Ani jita' na Dios in
lej utsa' tsubax ke yab ne'ech ka
ochichtsik abal ka koyéch junax
k’al Jaja'? Ja'ich xi yabtsik t’ajxin
ti K’ij. 19Pos i chu'tal ke yabtsik in
ejto ka ochich abal ka koyéch k’al
na Dios kom yabtsik belmach.
Jaxtédm, lejat xo' bél i ko'ol
xowa' in ulimal na Dios abal
ku ochich tu koyol k’al Jaja', yejat
ki ké'oy i kwenta abal yab telab
t&' yab kin ejto ka ochich taltsik xi
tata'tsik a kidhtal. 2Pos wawé', u
tiltsidhich weye an ti tsubaxtalab
k’al tin kwenta an lo'eltalab jelti
jaja'tsik; por jaja'tsik yab xata' tin
éyna' tam tin ach’a' jachan' an
tsubaxtalab, abal in ach’a'tsik
ani yab in bela'. 3Por waw4' xi
beldmalich, ja'ich xi exomich tu
ochel ba jachan' an koyé6xnich. Por
k’al tin kwenta xi yabtsik in bela'
na Dios, in uliimal enché":

Jaxtam tin chakuy Kk’al jaja'tsik
ani u lej tsubax utsa',

ke yab ne'ech ka ochichtsik abal
ka koy6ch k’al Nand'.

Por na Dios Kk’ejle in ok’ydmalich
nin t'ojlébil asta tam tin t’ajdmal an
k’ay'la; 4pos ta' k’wajat ban T’okat
Dhuslab xon tin ulal enché' k’al tin
kwenta in K’its4jil an koy6xnich:

Na Dios koyéch tin biklab a
k’its4, k’al ejtal an t’ojlab
xin t’aja’.

5Ani in ulal juni an T’okat Dhuslab
enché"

Yab ne'ech ka ochichtsik abal ka
koyéch k’al Nand'.

6Por bél u K’ibel taltsik ka ochich
ba jachan' an koyé6xnich; ani xi
jidhtal in ach’dmaltsik jeché' an
tsubaxtaldb k’al tin kwenta an
lo'eltaldb, yab ochich abal in
ch’ikat t’aja'tsik. 7Jaxtdm, na Dios
tin bijydmal juni jun i k’ij: ja'ich
jeché'ich i K’ij. Pos na Dios tu
tawndl k’al xowa' in ulu na Dabid
més tayilich, ban T’okat Dhuslab
xin ulal enché"

Max ka ach’a'tsik xo' ti
tawnél na Dios, yab ka
chapikmédha'tsik na ejattal.

8Max pidhnékak an israelitatsik
jachan' an ti koyéxnich k’al na Josué,
na Dios yabichak in wits’k’6mal kin
bijiy k’e'et i K’ij. ®Anchan' pé, bél
wa'ach jun i t'okat koyéxnich abal
xin bel4lichtsik na Dios; °pos xu
ochelich ti koyol k’al na Dios, u
koyolich k’al nin t’ojlébil jelt xan ti
na Dios ti koy6ch k’al nin t’ojlabil.
Yejat pé ki t’aja' an chépldb ku
ochich ba jachan' an koyé6xnich, pos
yab telab t4' kin wéwna' jun xita'
xowa' in t’ajdmal xi yabtsik belméch.

HEBREOS 4, 5

12pos nin kdwintal na Dios ejat
ani in ko'ol i awiltalab. M4s ja'
ch’upidh ké jun i machét xi tamatk’i
ti wi'idh; u ochel asta mas alk’idh
ba ni itsich ani ba ni ejattal. Tu
exlantsal xowa' i chalpayal ani
xowa' i le'nal ki t’aja' ti itsich. 13Yab
wa'ach ni jun xata' xowa' xi t’ajadh
k’al a Dios, xi ne'ech ka ejtowat ka
chink’ontsat k’al; ejtal k’'wajat tejwa’
ani in teldl jachan' xi ne'ech ti ku
ldjundha' tayil.

Na Jests ja'ich nu lej ok’lek pale'

14Na Jests, nin Chakamil na
Dios, ja'ich ni lej ok’lek pale'il
xi ochenekich tin tamét na Dios.
Jaxtam ti yejat ki éntsi ku k’'wajay
junini'k’i K’al ni belomtal. '5Pos
ni lej ok’lek péle'il, in ejtowal
ti ku kd'ontsi ti yajnantsixtaldb
k’al tin kwenta abal wawd' yab
u lej likat, pos Jaja' jeye t’ajat, in
ach’amal xowa'kich i taktamixtalédb
jelti wawd!, por yab Ja' walbin.
16 Jaxtam, ki kontsich pé k’al
yantam i belomtal4b ni Diosil xu
k’anidhax t’ajat abal ti ku ké'ontsi ti
yajnantsixtalab ani ti ku tolmiy k’al
nin alwa'tal, xowa'kichk’i i k’ij ti ki
yéntsi.

Jun i lej ok’lek péle', u
takwyéb ban iniktsik ani u

bijyab abal ka k’'wajay ti ok’lek
atiklabtsik tin tamét na Dios ani
abal kin pidhna' an pikbantsixtalab
k’al tin kwenta an walastalébtsik.
2Kom an lej ok’lek pale' u 4tab jeye
k’al an taktamixtalab, in kd'yal
i cha'attalab k’al xi yabtsik lej
chalpadh ani k’al xi k’ibchonéktsik
ti xe'ech; 3ani K’al tin kwenta abal
jajé' u walbinal jeye, ko'ol kin

pidhna' i pikbantsixtalab k’al tin
kwenta nin walastalabil ani k’al
tin kwenta nin walastalabil an
atiklabtsik.
4Ni jun xita' yab ne'ech kin

ejto kin bijiy tinb4' ti lej ok’lek
pale'; tokot k’al a Dios ti ne'ech ka
ejtowat ka takwyat ani ka pidhan
jeché' an ti punk’untsixtaléb jelt
xan ti tAmun k’al na Arén. 5Anchan'
jeye u tdmnal k’al na Kristo; yab
Jajé'k’i tin kwetém chalab tin
bijydmal tinbé' ti lej ok’lek péale',
k’al a Dios ti pidhan jachan' an ti
punk’untsixtalab, jelt xan ti usnék
enché"

Tatd' tu Chakamil

ani Nand' tu pidhdmal xo' ti

xe'chintalab.

6Jelt xan tin utsamal jeye tayk’i
ban T’okat Dhuslab enché"

Tatd' i pale' malilil i kK’ij,

anilk’i jelti na Melkisedek.
7Tam ti na Kristo k’'wajay teché'
ti kK’ay'la, in t’ajtsi ti konoxtaldb
ani ti pakabédhaxtaldb na Dios,
k’al kawidh i kdwintalab ani k’al
yantam in ja'madl in wal. Jeché'
xita' in t’ajtsi an ti konoxtalab ani
an ti pakabédhaxtaldb, ja'ich xin
ko'ol i awiltaléb abal ka lo'wat k’al
an chemlé xi k’wajatich ne'ech kin
tamu. Axtsin an tin kdwintal k’al
na Dios, kom Jaja' tokot in t’ajil
xowa' in 1é' na Dios. 8 Ani anchan',
maske Jaja' u Chakdmlab k’al a
Dios, in wit’a' kin t’aja' xowa' utsan
k’al na Dios Kk’al tin kwentak’i an
yajtsiktalab xin wat’na'. ® Ani kom
anchan' ti t’ajadh lujat t’ajat, in
bajaw ka k’'wajay ultaldb k’al an
lo'eltaléb xi malilil i k’ij abal k’al
ejtalk’i xita' k’al ti ka exbantsat

xowa' Jaj4' in ulal. 1°Pos bijyat k’al
na Dios ti lej ok’lek péle' anilk’i jelti
na Melkisedek.

An K’ak’adhtalab xin ko'ol
max ki jila' tu belom
MU ko'ol t’ajat yan xata' ku t’ila’

k’al jeché' tin kwenta, por t'ojlab
t’ajat ku wila' abal k’ayumtsik t’ajat
ta exbayal. 12K’al tin nakilk’i an
k’ij xi wat’enekich, in tomndlichak
max i ok’tsixichtsik; por bél a
yéntsaltsik ki wiltsin ti it xowa' yab
lej t’0jlab nin kdwintal na Dios. A
junwaltsik bél jelti t’ele' xi tokot in
uch’altsik i leche, tam yejatich ka
K’aputsik i k’apnél xi yab tumax.
13 Ani xi tokot in uch’altsik i leche,
in junwal jelti t’ele', pos yabél in
bajtimaltsik kin exbay xant’éy in
éy an lujat xe'chintaldb. 14Por an
k’apnél xi yab tumax, ja'ich abal
xi pakdha'ichtsik. Anchan' jeye in
junwal xin wit’alichtsik kin chu'u
xowa' alwa' ani xowa' yab alwa'
abal in wit’alichtsik kin exbay.

Anchan' pé, ki 6ntsi ki t'aja' an

chépléb abal ki lujku tibd', ki
jila'ich an jidhtal ok’tsixtal&b k’al tin
kwenta na Kristo. Yabich ki t’ildl an
jidhtal ok’tsixtaléb, jelti tam i éntsal
ki vila' abal ki jila'ich tu walablom
xi ne'ech ti ku jina' ban k’ibeltalab
ani k’al an belomtal4b tin kwenta na
Dios. 2Anil jeye, jelti an ok’tsixtalab
k’al tin kwenta an pujaxtalab, an
k’'wajbantsixtalab an ti k’ubaklek bin
0k’ an belomtsik, k’al tin kwenta tam
ka ejech ti it an chemélomtsik ani
k’al tin kwenta an lGjundhaxtalab
xi ne'ech ka tsich tayil. 3Pos ne'ech
ki 6ntsi ki t’aja' an chaplab ki lujku
tibd', max na Dios anchan' tin 1é.

4Wa'ach xin bach’imalichtsik
an tajaxtaldb jun i K’jj ani in
exlélich xowa' na Dios in pidhnAl.
In bachiimalich jeye an T’okat
Ejattaldb, 5in exlamalich nin
alwa' tsubaxtal4bil na Dios ani
nin awiltal an k’ay'l4 xi ne'ech ka
tsich tayil. 8Max ka kuxkul4chtsik,
yabich ne'ech ka ejtowat ka t’ajan
juni kin jila' ti walablom; pos max
kin t’aja' anchan!, u kalelich tdm
jelti max jajé'tsik t’ajat exom in
pajK’iyal ti it ban peltsidh te' nin
Chaké&mil na Dios ani in labidhnal
tin tamét an atiklabtsik. 7In
junwalich tdm jelti an chabél xin
dhikedhdl an ja' ech’ek’i tam u
ulel an 4b: max jachan' an chabal
in labedhantsal an ti t’ayablab xu
t'ojnaltsik taja', labt’ajadh ti k’'wajat
k’al na Dios; 8por max tokot in
labedhél i k’idh o i ani' ch’ojéltsik,
yab xata' ti alwa'; yabich ne'ech
ka lébt’ajan k’al na Dios ani tayil
ne'ech ka tsikan.

An aytsixtaldb xi tu tolmiyal
abal yab ku witsiy ti kix

9Kidhéblabtsik, por maske nand'
anchan' in kaw, u cho'éb alwa' ke
tata'tsik a t’ajal xowa' alwa' kom
i lo'odhichtsik. 1°Pos na Dios,
lujat Ja' t’ajat ani yab ne'ech kin
uk’tsi xant’éy a t’ajamaltsik k’al
tin kwenta an k’anidhaxtal4b xa
xalk’antsitsik na Dios tam ta tolmiy
an belomtsik, ja'ich xi xo' bél i
k’'wajat a t’ajaltsik. 1" Por nand' u
1é" ku chu'u ke ejtal tatd'tsik, ka
6ntsi ka t’aja' anchan' k’al yantam
i ik’axtalab asta tin ok’ontal abal
ka t’djan kidhat xowa' i k’'wajat a
aytsimtsik. 12Yab u 1é' ku chu'u

HEBREOS 6

ki 6bemétsik, mas alwa' ka éntsi
ka wéwnantsi tin ok’tsixtal xi k’al
tin kwentak’i nin belomtal ani nin
cha'attalabil, exom in bach’waltsik
an jiltsixtalab xi usnéktsik ne'ech
ka pidhan k’al na Dios.

13Tam ti na Abraham utsan k’al
na Dios abal ne'ech ka pidhan jun
i jiltsixtalab, na Dios in lej tsubax
ulu k’al Jajé' tinbd' kom yab wa'ach
ni jun xita' més pulek ké Jaja' xi
ne'ech kin ejto kin éynantsi tin bij
abal kin lej tsubax ulu K’al. #Enché'
tin ulu: “Tsubax ti ne'ech t’ajat tu
labt’aja' ani ne'ech tu pidha' yan
ta kidhtaltsik.” 'Na Abraham in
aytsi k’al i k’ayimtalab ani anchan'
tin bach’'u xowa' usnék ne'ech ka
pidhan k’al na Dios. 1®Tam kin lej
tsubax ulu jun xata' an iniktsik, in
lej tsubax ulal k’al in bij jun xita' xi
més pulek ké jaja' ani tam kin lej
tsubax ulu jun xata' k’al jun i lej
tsubk’axtaldb, yabich més yejat xata'
kin kéwlixna'. 17 Jaxtdm na Dios tin
tsubk’a' k’al i lej tsubax uluxtalab
xowa' in ulal ke ne'ech kin pidhna'.
In t’aja' anchan' abal in le'na' kin
xalk’antsi tajax t’ajat xi ne'echtsik
kin bach’'u xowa' Jajé' in ulimal
ke ne'ech kin pidhna'. Ani ke Jajé',
yab ne'ech ka kuxkuléch ani yab
ne'ech kin jalk’uy ni jun xata' xowa'
in ulimal. " Anchan' pé, wa'ach
chéb xata' xi yab ne'ech ka ejtowat
ka jalk’uyat, xon ti na Dios yab
ne'ech kin ejto ka k’'ambixin; ani
k’al jachan'tsik, na Dios tu pidhél
jun i lyjat k’ijidhmédhaxtalab,
wawd' xi ayal nin beletnaxtal
ani i beldmalich an aytsixtaldb
xi Jaja' tu pidhdmal. 19Jeché' an
aytsixtaldb, tu ké'ontsal in lujtalk’i

ani in tsubtalk’i an ti ejattal, jelti
an pat’altsik xu paltsinal an tan
abal ka kd'yat kubat junini'k’i.
Jeché' an aytsixtalab xi ko'ol, xi
ja'ich jelti an pat’dl kubdhaxtaléb,
k'wajat wik’adh alwa' tin kix in
dhabtil an Lej T’okat Alta xi k’'wajat
ban pulek at4 xon tu k’ak’néb na
Dios tti' walk’i', 20xon ti ochich na
Jests k’al wawd' ti kwenta abal

ti ku japtsi an ti bél. Anchan', na
Jests in bajimalich ka k’'wajay
malilil i K’jj ti lej ok’lek péle',
anilk’i jelti na Melkisedek.

Na Jests u pale' anilk’i
jelti na Melkisedek

Jeché' na Melkisedek,

k’'wajinek ti tak’ix ban bitsow
xi Salem ani ti pale' abal na Dios
xi palek t’ajat. Tam ti na Abraham
witsich an ti péjéx xon tin 4ta' an
pakdha' tak’ix, kale ti bach’'wéab
k’al na Melkisedek ani labt’ajan.
2pidhan wé' na Melkisedek xowa'
na Abraham in 4ta' ban péjéxtaléb.
An bijlab Melkisedek, in 1é' kin ulu
ok’ox “lujat pulek tak’ix”; ani kom
u pulek tak’ix Salem, xin 1é' kin ulu
“K’ijidhtalab”, in ulalich tam, “K’ijidh
pulek tak’ix.” 3Yab u xalk’anal max
tata'lidh ani max nana'lidh, nibal
u xalk’anal max in ko'ol in weje'
pakéliltsik. Yab u t’ilnal xowk’i tu
chakam nibal xowk’i ti chemech.
Anchan!, u xalk’analich jelti max u
Chakamlab k’al na Dios, jun i pale!,
xi k’'wajat malilil i kK’jj.

4Pos alwa'ich, ka exlantsitsik

xo' tin pubil na Melkisedek, pos
ni weje' pakélil Abraham in pidha'
wé' xowa' in k’dntsdmal an pakdha'
tak’ix ban péjéxtalab. SNin tak’ixtal

448

na Dios xin jildm dhutsadh na
Moisés in ulal enché': an péale'tsik
xu kidhtalédb k’al na Lebi in ko'ol i
awiltaléb kin kontsi an atiklabtsik
wetsik ejtal xowa'kich, maske in
ja'ab, pos u kidhtalébtsik jeye k’al
na Abraham jelti jajé'tsik. ®Por na
Melkisedek, maske yab u kidhtalab
k’al na Lebi, in bach’k’untsi xi wé'
na Abraham. Jeché' na Abraham,
ja'ich xi usnék ke ne'ech ka pidhan
jun xata' k’al na Dios. Anchan'

ti ldbt’ajan na Abraham k’al na
Melkisedek; 7ani yab xita' ne'ech
kin ejto kin ulu ke xu labt’ajax, més
ja' chipil ké xu 1abt’ajnal. 8Wawa'k’i
teché', xin bach’'waltsik xi jeché'
wetsik, ja'ich i iniktsik xu chemel;
por k’al tin kwenta na Melkisedek,
an T’okat Dhuslab in t’ilal jelti jun
xita' xi bél ta' k’'wajat ejat. ® Ani
ne'ech ki ejto ki ulu ke na Lebi ani
ejtal an pale'tsik xu kidhtalab k’al
jaja', xi xo' in bach’'waltsik jeché'
wetsik, in pidhdmaltsik jeye wetsik
na Melkisedek tdmk’i jachan' tam
ti na Abraham in pidhna'; 1%abal
tam ti tdm, bél taja’' ti kitdmtetsik
bin t’u'dl na Abraham tam ti na
Abraham kale ti bach’'wéab k’al na
Melkisedek.

" An atiklébtsik xi Israel, in
bach’u an tak’ixtaléb tin k’ubak an
lebitatsik xu péale', xu kidhtalabtsik
k’al na Arén. Por xo', max jeché'tsik
tsubax lejtal tin t’ajdmaltsik ka
lujkun xin wéwnaéltsik jeché' an
tak’ixtaldb, tdm, yabichakwi'ik
yéntsidh ka wa'chin it i pale' xi
jayk’i na Arén, tokot xi jayk’i na
Melkisedek. 2Pos tam ka jalk’uyat
an pale'tsik, yejat jeye ka jalkuyat
an tak’ixtalab; 13ani ni Ajatik,

xin ulal an T’okat Dhuslab enché'
k’al Jaj&' tin kwenta: K’e'et jeye i
kidhtalab xi tal tayk’i ba na Israel,
xon ti yab jayk’i kalnek ni jun i
pale'. 14 Abal cho'ébte alwa', ke ni
Ajétik tél bin kidhtal na Jud4; ani
na Moisés, yab in t’ila' ni jun xata'
k’al tin kwenta jeché' an kidhtalab
tam tin t’ila' an péle'tsik.

15 Ani jeché', mas tejwa'ich t’ajat
tam ti an it pale' xi xalk’an, in
junwal jelti na Melkisedek. 16 Yab
in bajamal ti pdle' abalk’i an
tak’ixtalab in ulimal ke yejat
ka tsich ba jun i kidhtalab, in
bajimal ti pale', k’al tin chép jun
i xe'chintalab xi yab ne'ech ka
ejtowat ka k’ibdha. 17Pos jeché!,
ja'ich xowa' in ulal na Dios k’al Jaj&'
tin kwenta:

Tatd' ja'ich jun i pale' xi ne'ech
ki k’'wajay malilil i k’ij,
anilk’i jelti na Melkisedek.
18 Jaxtam, an jidhtal tak’ixtaléb
wék’oyat abal yab t’ajat likat
ani yab xata' ti alwa'; 1°pos an
tak’ixtalab xin jila' dhutsadh na
Moisés yab xata' in lujku. Ani xo',
tin kuxl, i ko'ol jun i aytsixtalab
més alwa', xi k’al tu utelich weye
ba na Dios.

20Na Dios, ja'ich in t’aja' jeché!
k’al jun i lej tsubax uluxtaldb. 21Xi
k’e'et an pdle'tsik, yab bijidh k’al ni
jun i lej tsubax uluxtaléb, por k’al
tin kwenta jeché' an péle', bijyat
k’al jun i lej tsubax uluxtalab; pos
ban T’okat Dhuslab u usnal enché":

An Ok’6x14b in lej tsubax ultimal
ani yab ne'ech kin jalk’uy:

“Tatd' ja'ich jun i pale' xi ne'ech
ki k’'wajay malilil i k’ij,

anilk’i jelti na Melkisedek.”

HEBREOS 7, 8

22 Jaxtdm, na Jesus ja'ich nin lej
tsubk’al jun i lejkintaldb mas alwa'
ké xi ok’ox. 23Xi K’e'et an pale'tsik,
yaneytsik t’ajat; kom u chemeltsik,
jaxtdm ti yab in ejtowal kin éntsi.
24por kom na Jests yab Ja' u
chemel, yab in wat’bantsal k’e'et an
ti pale'taldb. 25 Jaxtdm tin ejtowal
kin lo'6ch abal malilil i k’ij, xu
utelichtsik ba na Dios k’al Jaja'k’i
tin kwenta. Pos Jajé', k’'wajat ejat
malilil i k’ij abal kin pakabédhél na
Dios k’al tin kwenta xu utelichtsik
k’al Jaja".

26 Anchan' pé, na Jests ja'ich an
lej ok’lek pale' xi k’ejle i yéntsal tu
k’'wajat. Jaj&' t'okat Ja' t’ajat, yab
in ko'ol ni jun xata' xowa' yab
alwa' nibal walbidh, wék’odh ban
walablomtsik ani k’adhbats més
t'ek’at ké an walk’i". 27 Yab in junwal
jelti xi kK’e'et an ok’lek péle'tsik, xi
ko'ol kin chemdha' i ko'néltsik
ani kin pikba' tsudhey ka tsudhey,
ok’ox k’al tin kwenta jaj4' nin
walabtsik ani tayil, k’al tin kwenta
nin walab an atikl4btsik. Na Jests
yab Ja' anchan' tin t’aja', tam tin
pidhna' tinbd' abal ka chemdh4,
in k’'wajba'ich an pikbantsixtalab
junilk’i tokot abal ejtalichKk’itsik.

28 An tak’ixtaldb xin jildm dhutsadh
na Moisés, in bijyal ti ok’lek pale'tsik
i iniktsik xi yabtsik lujat; por nin lej
tsubax uluxtalabil na Dios, xi ulich
més tayil ké jeché' an tak’ixtaldb, in
bijiy ti lej ok’lek pale' nin Chakamil,
xi t'ajadh lujat abal malilil i k’ij.

Na Jests, ni kawintsixil

ban it lejkintalab

Xowa' xi mas uluts xi xo' in
k’'wajat u t’ilal, ja'ich abal

ni lej ok’lek péle'il anchan' Ja'

ani buxkanék bin ejat nin t’okat
k’wajtalébil na Dios ta' walk’i".
2K’wajat ti lej ok’lek pale' bin lej
t'okat alt4jil na Dios, xi t’ajadh k’al
an Ok’6x14b ani yab k’al i iniktsik.
3Ejtal an ok’lek péle'tsik u bijyéb
abal kin k’wajba' i ch’ejwalixtalab
ani i pikbantsixtaldb; jaxtdm na
Jesukristo, yejat jeye kin ké'oy
xata' xowa' kin pikba'. 4Max Jaja'
teché'ak k’wajat chabdl, nibalak
ela' u pale'; abal teché', bél

wa'ach i pale'tsik xin pidhndl i
pikbantsixtalab jelt xan tin ulal

an tak’ixtaldb xin jildm dhutsadh
na Moisés. 5Por jeché' an pale'tsik,
k’'wajat ti t’6jontsix k’al xowa' xi
jelt in ch’ilabil ani in chaldm xowa'
wa'ach td' walk’i'. I cho'6b abal

i ch’ilabk’i, pos tam ti na Moisés
ne'chich kin t’ajtsi tin t’okat alt4jil
na Dios, utsan enché' k’al na Dios:
“Ka chu'u alwa' ani ka t’aja' anchan'
jelt xan tu 6ltsi td' ban ch’én.” $Por
ni lej ok’lek péle'il in bajimal

ka k’'wajay ti kontsintsix ba jun i
t’6jontsixtaldb xi mas alwa', pos
Jajé' k’'wajat ti kawintsix ba jun i
lejkintaldb xi mas alwa', xi kéldhats
ban chalabtsik xi més alwa'.

7 Abal max an jidhtal lejkintalab
yabichak xata' in k’ibdhél, yabichak
yéntsidh it i lejkintal&b. 8Por na
Dios in chu'u abal yab k’'wajat alwa'
jachan' an atiklabtsik, jelt xan tin
ulu enché' ban T’okat Dhuslab k’al
jaja'tsik tin kwenta:

Ne'ech kin bajaw i K’ijtsik
xowk’i ne'ech ku t’aja’ it
i lejkintalab k’al an
atiklabtsik xi Israel ani xi
Juda.

9Yab jelti an lejkintalédb xu

t’ajamal k’al nin weje'
pakéliltsik

tam tu lot’ok’na'tsik abal ku
kéldha' ban chabal xi Ejipto;

pos in ch’ikat t’aja'tsik jachan'
an lejkintaldb

ani jaxtdm tu walba'tsik, enché'
tin ulu an Ok’6x14b.

10 An lejkintaléb xi ne'ech ku t’aja’
k’al an atiklabtsik xi Israel
tam ka wat’éch jachan' an
K’ijtsik, enché' ti ne'ech ka
t’4jan, in ulu an Ok’6x14b:

Ne'ech ku k’'wajba' nu tak’ixtal
ba jaja'tsik nin chalab

ani ne'ech ku dhutsa' bin itsich.

Nana'ich tam tin Diosiltsik,

ani jaja'tsik ja'chich tdm nu
bitséwil.

1 Ni jun xita' yab yejat kin ok’tsi
xata' xi k’e'et;

nibal nin junik, nibal nin kidh&b
abal kin exla' an Ok’6x14b,

pos ejtal ne'ech ti kin exla'tsik,

asta xi mas chipil ani asta xi
més pulek xi jaja'tsik.

12 Ne'ech ku pakwlantsi xowa' yab
alwa' in t'ajamaltsik

ani yab jayk’i ne'ech kin
witsiy ku chalpay nin
walastal4biltsik.
13Tam na Dios in t’ildl jun i it
lejkintaldb, ja'ich abal in ulalich ke
k’ejméch xi jidhtal an lejkintalab.
Ani xi ka k’ejméch ani yabich xata'
ti alwa', k'unatich i K’ij ne'ech ka
wixk’a.
Nin t’okat alt4jil na Dios xi teché'
ti k’ay'la ani xi td' walk’i’
Pos alwa'ich, an jidhtal
lejkintalab in ké'ydmal an

tak’ixtalab xan ti yejat ka t’ajan
an k’ak’naxtaléb ba jun in t’okat
alt4jil na Dios xi teché' ti k’ay'la.
2-4Nin t'okat alt4jil na Dios enché'
ti k’'wajat t’ajadh: ban ultalab
alté xu bijyab ti T'okat Alt4, taja’
ti k'wajat in kb an béla ani an
mesa Kk’al an t'okat pan. Ba jachan'
nin t’okat alt4jil na Dios, utat tin
tamét in chabtal an dhabuxtalab,
ta' jeye ti k’'wajat xon tu k’'wajbab
an pikbantsixtalab xi t’ajadh
k’al i mapal oro abal ka tsikan
taja' an ikob. Tin kax jachan' an
dhabuxtaléb, taja' ti k’'wajat na
juin an alté xu bijyab ti Lej T’okat
Alta. Taja', ta' ti k’'wajat jun i
kajon bolidh putdlk’i k’al i mapal
oro xon tu ta'pab an lejkintaléb.
Alk’idh ba jachan' an kajén, ta' ti
k’'wajat jun i mul xi t’ajadh k’al i
oro baltsidh ti man4 ani ta' jeye
ti k’'wajat nin kwayab na Arén
xi pudhnék ani an t’ujubtsik xon
ti dhutsadh an t’ilabtsik k’al tin
kwenta an lejkintalab. 5Tin éb
jachan' an kajon, ta' ti k’'wajat chab
in ch’ilabil i t'okat abatwéletsik xi
suts’uts’lidh xu belkol, xin 1é' kin
ulu ke taja’' ti k’'wajat na Dios. Jeché'
an abatwaéletsik, in dhabyal k’al
nin suts’ats’ xon tu wadhyéb k’al
an xich’ abal ka pakwlantsat an
walastalébtsik. Por xo', yab més
ne'ech ku ejto ku éntsi ku t’ila' ejtal
jeché'.

6Tam t’ojojodhich anchan' ejtal
jeché', an pale'tsik u ochel tayidh
bin jidhtal alt4jil nin t'okat alt4jil
na Dios abal kin t’aja'tsik an
k’ak’naxtalab. 7Por bin chabtal
an alt4, tokot u ochel an lej ok’lek
péle' janil ti tamub; ani tam u

HEBREOS 9

ochel, ko'ol kin jina' in xich’al i
ko'néltsik abal kin pikba' k’al tin
kwenta nin walastalabil ani nin
walastalébil an atiklabtsik. 8K’al
jeché', an T’okat Ejattalab tu pidhél
ki exbay, ke lejat nin jidhtal alt4jil
nin t'okat alt4jil na Dios u éynal
abal ka t’ajan an k’ak’naxtaléb,
an bél abal ban Lej T’okat Alt4,
yabél japidh. ?Ejtal jeché' ja'ich
jelti jun i 6ltsixtalab abal an K’ij
xi x0'; pos an ch’ejwalixtalab
ani an pikbantsixtaléb xi taja' u
pidhnal na Dios, yab u ejtowéb
ka lujkuntsat k’al tin chalab xu
ocheltsik ti k’ak’nax anchan'. 19Pos
ejtal jeché', ja'ich i tak’ixtalébtsik
xi teché'k’i ti k’ay'l4, ke ja'ich
tokot i K’apnéltsik, i uxnéltsik ani
xowa'k’itsik in ujndmal in t’ajal abal
ka t'okeytsik. Jeché!, ja'ich tokot xi
ne'ech ka éyan asta tam na Dios kin
jalkich ejtal.

" Por tsi'nekich na Kristo ani
x0', Jajé'ich nu lej ok’lek péle'
k’al ejtal xowa' alwa' xi tsi'nek.
Nin t'okat alt4jil na Dios xon ti
na Kristo k’'wajat ti pdle', alwa'
ja' tajat, mas ja' lujat ani yab
t’ajnék k’al i iniktsik; yab ja'ich in
t'okat altdjil na Dios xi teché' ti
k’ay'l4. 12Na Kristo ochenekich
ban Lej T'okat Alt4, yabich abal
kin pikba' in xich’al i borrego o i
beserro. Ochenek abal kin pikba'
Jajé' t’ajat nin xich’al; anchan' ti
ochenek junilk’i abal ejtalich ani tu
bawtsédmalich an ti lo'eltalab xi yab
jayK’i in ko'ol in ok’ontal. ¥ Tsubax
k’ejle ke nin xich’al an toro ani an
chibo ani nin k’'wixix an baka xu
t’a'il xon tu t’ajnal an pikbaxtalab,
xu wadhyébtsik k’al xi k’'wajattsik

yab t’okat, in ko'ol i awiltalab ka
t'okedhaxin, por eblidhk’i. 4Por
max anchan', (awxe' yab in ko'ol
mas i awiltaldb nin xich’al na
Kristo? Pos k’al tin chap an T’okat
Ejattalab xi k’'wajat malilil i k’ij,
na Kristo in pikba' tinbd' abal a
Dios jelti jun i pikbaxtaléb xi yab
ch’o'odh ani k’al nin xich’al, tu
wixk’intsal an ti chalab xi tu jinal
ban chemld abal ki ejto ki t’6jontsi
na Dios xi ejat.

15 Jaxtdm, na Jesukristo ja'ich
ni kawintsixil ban it lejkintaldb
o jiltsixtaldb. Nin chemtal na
Kristo, t’4jan abal ka pakwlantsat
an walastalébtsik xi t’4jnék bin
tak’ixtal an jidhtal lejkintal&b ani
abal xi kanidhtsik k’al na Dios
kin ejto kin bach’u an jiltsixtaldb
xi yab in ko'ol in ok’ontal, xi Jaja'
in ulimal ke ne'ech kin pidhna'.
16Tam wa'ach jun i bijtsixtalab,
yejat ka cho'ébna ok’ox max
chemnekich xin t’'ajdmal jachan' an
bijtsixtalab abal ka tujéch ti éynal
jachan' an bijtsixtaldb. 17 Pos jachan'
an bijtsixtaléb, yabél in jalbil
max bél k’'wajat ejat xin t’ajdmal;
tokot ne'ech kin jalbilna', tam
chemnekich an t'ojom. 18 Jaxtam,
wak’l4 jeye i xich’ tam ti t’4jan an
jidhtal lejkintalab. 9Na Moisés in
t’iltsi ejtal an atikldbtsik ejtal xowa'
in ulal jachan' an tak’ixtaléb. Tayil,
in téyna' an lana xi t'unuyich t’ajat
k’al in chékni' ani jun k’'we'lek
i ch’ojél xin bij isopo, in axdha'
bin xich’dl an beserro ani an
chibo xuk’udh k’al i ja', in wadhiy
an dhutsadh aw xon ti k’'wajat
dhutsadh an tak’ixtaléb ani in
wadhiy jeye ejtal an atiklabtsik.

201n utsa'tsik enché': “Jeché' ja'ich
an xich’ xin tsubk’al an lejkintalab
xi na Dios in pidhndmal abal
tatd'tsik.” 2'In wadhiy jeye na
Moisés nin t’okat altgjil na Dios
k’al an xich’ ani ejtal xowa'kich xu
éynal abal an k’ak’naxtaldb. 22An
tak’ixtaldb in ulal ke ejtal ko'ol ka
t'okedhd k’al i xich’ ani yab wa'ach
i pakwlantsixtaldb max yab ka
wak’la i xich’.

Nin chemtal na Kristo in
wixk’iyal an walastalab
23 Anchan' pé, yéntsinék ejtal

jeché' an pikbantsixtalab abal ka
t’okedhd ejtal jachan' xowa'kich
xi ja'ich in ch’ildbil xowa' wa'ach
walk’i'; por ejtal jachan' xowa'
wa'ach walk’i', in yéntsal mas alwa'
i pikbantsixtalab ké xi jeché'tsik.
24pos na Kristo yab ochich ba
jachan' nin t’okat alt4jil na Dios
xi t’ajadh Kk’al an iniktsik, xi ja'ich
tokot jun in ch’il&bil nin lej t’okat
alt4jil na Dios. Na Kristo ochich ban
walk’i' t’ajat, xon ti k’'wajat xo' tin
tamét na Dios abal ti ku kawintsi.
25An lej ok’lek péle', u ochel ban
Lej T'okat Alté junil ti tamub abal
kin pikba' i xich’ xi yab jajé' in
xich’al; por na Kristo yab in pikba'
tinba' yénil. 26Pos max anchanak,
yejat tAmwi'ik ka chemech yénil
asta ti tujenek an k’ay'la. Por
xowa' u tdmnal xo', tam exomich ti
kidhel an K’ijtsik, na Kristo xalk’an
junil tokot abal ejtalichk’i ani in
pikba' tinba' abal kin wék’oy an
walastalabtsik. 27 Anchan', jelt xan
ti ejtal ko'ol ka chemechtsik janil
ani tayil, tal an ldjundhaxtaléb,
28anchan' jeye na Kristo ti pikba

junilk’i abal kin wék’ontsi yén xita'
tin walastalabiltsik. Tayil ne'ech
juni ka xalk’an tin chabtsil, yabich
abal kin wék’oy i walastalabtsik, tal
abal kin lo'otsik xi k’al ti k’'wajat
aytsimte.
1 Abal an tak’ixtalab xin
jildm dhutsadh na Moisés

ja'ich tokot jelti jun in chaldm xi
xowa'kich alwa' ne'ech ka tsich
ani yab ja'ich xin lejtalich. Jaxtam,
jachan' an tak’ixtalab yab jayk’i
ne'ech kin lujku xu uteltsik ba na
Dios k’al tin kwentak’i jachan' an
pikbantsixtaldb xu t’ajnal tamub ti
tamub. 2Pos max an tak’ixtalab u
lujkuxak, jachan' an pikbantsixtalab
ne'ech ka jilan ti t’ajnal; pos xin
t’ajaltsik, tam ka pakwlantsatich tin
walastalébil, yabich ne'ech kin ach’a’
ke walbidh u jilk’onaltsik. 3Por xo',
jeché' an pikbantsixtalabtsik xin
t’ajaltsik, u t’ajnal kin chalpay k’al
nin walastalabiltsik tamub ti tamub,
4pos nin xich’al an toro ani an chibo
yab jayk’i ne'ech kin ejto kin wék’oy
an walastal4b.

5Jaxtam na Kristo, tam ti ulich
teché' ti k’ay'l4, in utsa' enché' na
Dios:

Yabich a 1é' i pikbantsixtalab
nibal ki pikbantsat ti
ko'néltsik,

jaxtdm tin t’ojojontsdmal jun u
t'u'al.

6 Yabich a 1é' ki pikbantsat an
ti tsikadh ko'néltsik, nibal
an pikbantsixtaldbtsik xu
t’ajnal abal ka wék’oyat an
walastal4btsik.

7U ulu tdm enché": “Dios, je'tam
in k’'wajat abal ku t’aja'
xowa' Tata' a le',

anchan' xan ti k'wajat dhutsadh
k’al Nand' tu kwenta ban
dhutsadh aw.”

8 Jidhtal, na Kristo in ulu ke na Dios
yabich in 1é' nibal in kulbetnél ka
chemdhantsat ani ka pikbantsat ti
koméltsik; nibal i tsikadh ko'néltsik
nibal i pikbantsixtalébtsik abal kin
wixk’a' i walastaldb, maske jeché'
ja'ich xowa' in ulal ka t’4jan an
tak’ixtaldb. ® Ani tayil in ulal jeye
enché': “Dios, je'tdm in k’'wajat
abal ku t’aja' xowa' a 18".” Jeché'
ja'ich in ulal ke na Dios in wék’6ch
jachan' an weje' pikbantsixtalabtsik
ani in k’'wajba'ich jeché' k’e'et
an pikbantsixtalab. 1°Na Dios tu
t’okémal abal na Jesukristo in t’aja'
xowa' na Dios in le'na' tam tin
pikba' Jaja' t’ajat nin t'u'dl junilk’i
abal ech’ek’ijich.

MEjtal xu péale'tsik, u kubél
tsudhey ka tsudhey ani in 6ntsal
kin t’aja' yanil jayéchk’i an
pikbantsixtalébtsik, maske jeché'
an pikbantsixtalabtsik yab jayk’i
ne'ech kin ejto kin wixk’a' an
walastalébtsik. 2Por na Jesukristo
jan tokot an pikbantsixtalab in
t’aja' abal kin wixk’a' an walastalab
abal ech’ek’ijich ani tayil buxkan
tin ejat na Dios. 13Taja' k'wajat in
aytsim asta ka atantsat xita' k’al
tu at’nal, "abal k’al jink’i tokot
i pikbantsixtal4b xin pikbantsi
na Dios, in lujkuwalichtsik abal
ech’ek’ijich xi Jajd'ich in dhabal.

15 Ani an T’okat Ejattaléb, jayéchk’i
jeché!' tu utsal abal jidhtal in ulal
enché'"

16 An lejkintaldb xi ne'ech ku t’aja’

k’al jaja'tsik tam ka wat’éch
jachan' an Kk’ij, enché' ti

ne'ech ka t’4jan, in ulal an
Ok’6x1ab:

Ne'ech ku k’'wajba' nu tak’ixtal
ba nin itsich

ani ne'ech ku dhutsa' ba nin
chalabtsik.

17 Ani tayil in ulal jeye:

Yab mas jayk’i ne'ech ku
chalpay nin walastalabiltsik
nibal xowa' yab alwa' in
t’ajdmaltsik.

18 Anchan' pé, tam an
walastalabtsik pakwlantsidhich,
yabich mds yejat i pikbantsixtalab
abal an walastaléabtsik.

Yejat ku utey ba na Dios

19Kidhéblébtsik, jaxtdm xo' ti
ejtowalich ku ochich ban Lej T’okat
Alté K’al ni jun i jik’éltal4b k’al tin
kwentak’i nin xich’al na Jesukristo,
20tokot ki Ontsi an it bél, an bél
xin pidhnél an xe'chintal4b xi yab
in ko'ol in ok’ontal, xi k’'wajatwi'ik
dhabudh ani tu japtsi k’al Jajé&' nin
t'u'dal. Jelti max u wat’elich xo' bin
dhabtil an Lej T’okat Alta xi k’'wajat
ban pulek até xon tu k’ak’n4b na
Dios. 21Na Jests ja'ich ni pulek
pale'il bin k’im4' na Dios; 22jaxtdm,
ku utéch ba na Dios k’al jun i ejattal
lujat ani k’al jun i belomtal pulek.
Pos Jajé' tu t'okedhantsdmalich
an ti ejattal abal yabich ki ach’a'
u walbidh k’al an walastalabtsik
ani ni t'u'al vakadhich k’al i ja' xi
alwa'. 23Ki 6ntsi ki ké'oy junini' ni
chalab ban aytsixtalab xi t’ilal ba
ni belomtal, yab ki jalk’ak’liy ni
chalab, pos na Dios ne'ech kin t’aja'
jelt xan tu utsdmal. 24Ani yejat
ki aliy xan ti ku t6lmixin jin ani
jan, abal anchan', ku k’dnidhéxin

mas ani ki t’ajal xowa' alwa'. 25Yab
yejat ki wéwnantsi tin ok’tsixtal
xin ujndmaltsik yab u k’alel xon
ti t’ajal an junkuntalab. Yejat ku
pékébédhéaxin jin ani jin ani xo'
mas, kom i chu'tal ke exomich ti
k’unel xowK’i ti ne'ech ka tsich an
Ajatiklab.

26pos max ki 6ntsal ki t’aja’ an
walastaldb abalk’i i jila' ki bela'
jeché' an tsubaxtaldb maske i
exlalich, yabich wa'ach més i
pikbantsixtalab xowa' ka pikbéa abal
ku pakwlantsat an ti walastalabil.
27 Tokotich tdm u jilk’onal ki
aytsim an k’ak’adhtaldb tam ka
tsich an ldjundhaxtalab ani an
k’amal xi k’'wajat jomomol xon ti
ne'ech ka pet’'né xin tomnaltsik
na Dios. 28 Tam jun xita' kin
ch’ikat t’aja' an tak’ixtalab xin
jildm dhutsadh na Moisés ani
wa'ach chéb o 6x i 6lnaxtsik xin
ulal abal ani', u pidhnab abal ka
chemdhd jachan' an walablom
K’al ni jun i yajnantsixtaléb. 2°Pos,
¢yabxe' a chalpayaltsik ke mas
ptlek i yajtsiktalab in tomnél kin
bach’utsik xita' in ch’ikat t’ajtsal tin
Chakémil na Dios, in pojkantsal tin
xich’al ani in odhbijtsal tin T’okat
Ejattal na Dios xu k’anidhabtsik
k’al? Jachan' an xich’, ja'ich nin
tsubk’al an lejkintaldb ani xi k’al ti
t'okedhatstsik. 30T cho'éb abal an
Ok’6x14b in ulimal enché" “Nand' u
lujyal ku pidha'tsik an ti yajtsiktalab;
Nan' ne'ech ku jalbiytsik.” Ani in
ulu jeye enché': “An Ok’6x14b ja'ich
ne'ech kin l4jundha' an atiklabtsik xi
K’al tu belnal.” 3'iK’ak’adh t’ajat ku
kwajlan k’al i walastalab tin k’'ubak
na Dios xi k’'wajat ejat!

32por ka chalpaytsik an K’ij xi
wat’enekich, tam ti tdm t’ajat ta
bach’utsik an tajaxtalab ani a
kuxuy K’al yantam i cha'attalab an
yajtsiktalab tam ta pojkatsik k’al
tin kwentak’i na Kristo. 33 Taltsik xi
tatd'tsik, odhbijyat ani t’ajtsin xan ti
ka le'né tin tamét an atikl&btsik ani
taltsik, in bach’u jeye an yajtsiktalab
abal in tolmiy xi t’ajtsinéktsik anchan'.
34Taltsik a ké'ontsi ti yajnantsixtalab
xi k’'wajattsik ban wik’axte' ani asta
k’al i kulbétaldb ta kuxyémaltsik ki
k’antsin xowa' tatd'tsik a dhabal abal
a cho'ébtsik ke td' walk’i' a ko'ol
jun xata' xi més alwa' ani yab jayk’i
u talél. 35Pos yabtsik pé ka kK’ibdha!
jachan' na belomtal, abal k’al jachan'
an belomtalab, ne'ech ki tsi'dhantsat
jun i pulek ch’ejwalixtaléb. 36 Yejat
ka ké'oytsik i cha'attaléb abal ka
t’aja' xowa' in 1é' na Dios ani tayil, ka
bach’u xowa' Jajd' in ulimal ne'ech
kin pidhna'. 37 Pos an T’okat Dhuslab
in ulal enché":

K’unatich t’ajat i K’ij,

ne'ech ka tsich xi bijidh ne'ech
ka tsich ani yabich ne'ech
ka owey.

38 Max jun xita' ka k’wajbdjich
alwa' k’al na Dios abalk’i u
belom, yabich jayk’i ne'ech
ka chemech;

por max ka kuxkulach, ne'ech
kin chakuy k’al jaja'.
39Por wawd' yab ja'ich i kidhtal jelti
xu kuxkultsik ani u k’ibdhabtsik,
wawd' i kidhtal xu belomtsik ani
anchan!, i belkémich ni ejattal.

An belomtalab

1 Pos max u belomich, i
cho'ébich tam alwa' ke

ne'ech ki bach’u xowa' nu k’'wajat
i aytsim ani ki bela' lejtal ke jun
xata' xowa' yab i chu'tal, ja'ich an
tsubaxtalab. 2Ni weje' pakéliltsik
kéldha ti alwa' abal belméchtsik.
3K’al ni belomtal, i cho'6b abal na
Dios in t’ajamal k’al nin kdwintalk’i
an k’ay'la ani ejtal xowa' wa'ach.
Jaxtam, xi xo' i chu'tal, yab t’ajnék
k’al jun xata' xi k’'wajat k’ejle tejwa’.
4K’al nin belomtal, na Abel
in pikbantsi na Dios jun i
pikbantsixtaldb més alwa' ké xin
pidhna' na Kain. Jaxtdm ti bach’'wat
k’al na Dios ti lujat inik ani
bach’k’untsat an tin pikbantsixtal.
Ani jaxtdm, maske na Abel
chemnekich, in éntsal ti kaw k’al
tin kwenta an belomtalab xin ké'oy.
5K’al nin belomtal, na Enok ejat
ti jina ban it xe'chintaldb ani
yabich chemech. Yabich jayk’i
elan kom jiné k’al na Dios. Ani
an T’okat Dhuslab in ulal, ke tam
ti bél teché' ti xe'ech ti k’ay'l4, na
Enok kulbetné t’ajat k’al na Dios.
6Por na Dios yab in kulbetnil max
wawd' yab i beldl, pos abal ku
utey ba na Dios, yejat ki bela' ke
na Dios ta' k’'wajat ani ke Jajé', in
ch’ejwaliyaltsik xu alyab k’al.
7K’al nin belomtal, tam ti na Noé
6ltsin k’al na Dios abal ne'ech ka
wat’ey xata'kich xi tam ti jachan'
yab tejwa', in exbantsi xowa' in ulu
na Dios ani in t’aja' an pulek tan
atd abal kin lo'o nin kidhtaltsik.
K’al nin belomtalk’i, in xalk’antsi
abal u walablom xi yabtsik u belom
ani na Noé kéaldh4 ti alwa' k’al na
Dios k’al tin kwentak’i nin belomtal.
8K’al nin belomtal, tam ti na
Abraham kanyat k’al na Dios, in

exbantsi ani kale abal ka k’ale

ban chabdl xi utsan ne'ech ka
ch’ejwaliyat k’al na Dios. Kale bin
chabalil maske yab in cho'éb xon ti
ne'ech. Kom u belom, na Abraham
k’'wajay ban chabél xi usnék ne'ech
ka pidhan k’al na Dios, jelti jun i
pil chabdl xi yab jaja' in dhabal.
K’'wajay ba atétsik xin t’ajal k’al i
k’'udhk’umKk’i ani anilk’i jeye tin
t’aja'tsik na Isdk ani na Jakob, xi
usnéktsik jeye k’al na Dios jelt xan
ti usnék na Abraham. 19Pos na
Abraham k’'wajat in aytsim jachan'
an bitsow xin ko'ol kubat alwa' nin
akantsik. Jeché', ja'ich xi t’ajadh ani
kubadh k’al na Dios.

K’al nin belomtal, anil jeye na
Sara, maske uxkwe'ich t’ajat ani
yab u kd'nal, in bach’u i chaplab
abal kin ké'oy i chakam; pos in
wa'chiy jun in chakdmil abal in
bela' ke na Dios ne'ech kin t’aja'
xowa' in ulimal. 12Jaxtdm na
Abraham, maske u k’unelich t’ajat
an K’ij xowk’i ti ne'ech ka chemech,
in ké'oy in kidhtaltsik yan t’ajat
jelti na 6ttsik xi wa'ach walk’i' ani
jelti an kidhib xi wa'ach tin waltsik
an pujal, xi yab ne'ech ka ejtowat
ka ajyat.

13Ejtal jeché' an atiklabtsik,
chemech maske yab in bach’utsik
xowa' usnék ne'ech ka pidhan
k’al na Dios; por kom u belomtsik,
in cho'éb alwa' abal ne'ech kin
bach’utsik tayil ani in aytsitsik k’al
yantam i kulbétalab maske in 6w
tela'k’i. Anchan', in xalk’alichtsik
ke u wat’elK’itsik teché' ti k’ay'la
ani yab teché'tsik; " pos xu kdwtsik
anchan!, in xalk’altsik t’ajat ke
xe'ech bél in ayaltsik jun in

chabalil. Max in chalpémaktsik
tokot nin chabalil xon ti kalnek,
ne'ech kin ejto ka witsiytsik tayk’i.
16Por in 1é'tsik jun i chabal mas
alwa!, ja'ich ki ulu, an chabél
xi walk’i'. Jaxtdm na Dios yab
in tidhenal ka utsan ke Jaja' nu
Dios k’al jaja'tsik, pos in ko'olich
t’ojojontsidh jun i bitsow.

17K’al nin belomtal, tam ti na
Abraham taktamiyat k’al na Dios, in
juna' na Isdk abal kin pikba'. Jaja'
yab k’'wajay ti chalpax, tokot in ulu
abal ne'ech kin pikba' nin junkax
chakdmil maske usnék k’al na Dios
enché'": 18“K’al tin kwentak’i na Isak
ne'ech ka ké'oy yéan a kidhtaltsik.”
19 Ja'ich abal na Abraham in cho'éb
alwa' ke na Dios in ko'ol i awiltalab
abal asta kin ejdha' i chemélomtsik;
pos na Abraham, in bachu juni nin
chakdmil ani anchan!, jilk’on jelti
max chemech ani ejdhantsat ti it.

20K’al nin belomtal, na Isdk in
labt’aja' na Jakob ani na Esat k’al
tin kwenta xan ti ne'ech ka k’aletsik
tayil. 21 Ani k’al nin belomtal, tam
ti na Jakob ne'chich ka chemech,
in 1adbt’aja' juntsik ti juntsik nin
chakamiltsik na José ani in k’ak’na'
na Dios, in liklém bin tsim nin
kwayab. 22K’al nin belomtal, tam ti
na José ne'chich ka chemech, in ulu
abal an israelitatsik ne'ech ka kale
més tayil ba jachan' an chabél xi
Ejipto ani in jila' uludh xant’éy ka
t’4jan k’al nin beklék.

23K’al nin belomtal nin tata'tsik,
tam ti wa'chin ti chakam na Moisés,
chinan Kk’al jaja'tsik 6x a ich’, abal
in chu'utsik ke ja'ich jun i chakam
xi alabél t’ajat. Yab in jik’na'tsik
an tak’ixtalédb xin pidhndmal an

pulek tak’ix ke yejat ka chemdha
an ts’itsik kwit6l. 24 Ani k’al nin
belomtal, tam ti inikbéch na Moisés,
yab in le'na' ka bijyat ke jaja' u
chakamléb k’al nin tsidhdnil an
pulek tak’ix xi Ejipto, 2més in
kulbetna' ka t’ajtsin xan ti ka le'na
junax Kk’al an atiklébtsik xin beldl
na Dios ani yab in le'na' ka k’'wajay
k’ijidh wé' i k’ij ban walastal4b.
261n ach’a' abal mas alwa' kin
bach’u i yajtsiktalab k’al tin kwenta
na Kristo ké ka k’'wajay Ejipto ban
tuminladhtaléb; pos jaja' tokot in
le'ndl kin bach’u an ch’ejwalixtalab
xi ne'ech ka pidhan k’al na Dios.
27K’al nin belomtal, na Moisés
kale ban chabdl xi Ejipto, yab abal
in jik'nantsi tin chdkub an pulek
tak’ix, pos in 6ntsi kin t’aja' xowa'
in chalpayamal jelti max in teltém
na Dios xi yab tejwa'.

28K’a] nin belomtal, na Moisés in
tuju kin t’aja' an ajib paskwa ani in
abna' ka wadhyat an wi'lebtsik k’al
i xich’, abal an t’okat abatwale xi
pidhnék ti awiltaléb ti chemdhax,
yab kin taktsi tin jidhtal chakdmil
an israelitatsik. 2°Ani k’al in
belomtal, an israelitatsik wat’ey
ban Chak Pujal jelti max i waynek
chabal; ani tam ti an atiklabtsik
xi Ejipto in le'na' kin t’aja' anilk’i,
lupuntsik.

30K’al nin belomtal an
israelitatsik, julpan nin maptl an
bitsow xi Jeriké, tam ti jajé'tsik
ok’on kin wilintsi ta'a'dl btik a k’itsa.
31 Ani k’al nin belomtal, na R4b, an
junkux inik uxum, yab chemech
junax k’al xin ch’ikat t’aja'tsik an
tak’ixtalab kom jaja' in bachdm
alwa' an kwéchixtsik xi Israel.

32 Jant’éy més ne'ech ku ulu?
Nibal ne'ech ka kidhey an k’ij abal
ku t’ila' na Jede6n, na Barak, na
Sansoén, na Jefté, na Dabid, na
Samuel ani an t'iltsixtsik. 33K’al
tin kwentak’i nin belomtal,
jeché'tsik in k’dniyadmal i pakdha'
bitsow, tak’xinéktsik in lujtalk’i
ani in bach’utsik an tolmixtalab
xi usnéktsik ne'ech ka pidhantsik
k’al na Dios. In paxk’intsdmal tin
wi' an padhumtsik, 34in tepdhamal
i pakdha' k’amal, in jek’amaltsik
tam ti ne'echwi'ik ka chemdhé
k’al i machét. Xi yabtsik likdha',
likeytsik; awilmétsik t’ajat ban
péjéxtalab ani in ata'tsik xin
tolmiy. 35Wa'chinék i mimlébtsik xi
ejdhantsidh ti it tin chakdmiltsik.

Taltsik, chemech k’al i
yajtsiktaldb ani yab in tok’oytsik
ka walk4, abal anchan', kin ejto
kin bach’utsik an xe'chintaléb xi
yab in ko'ol in ok’ontal. 36K’e'et,
in wat'ndmaltsik i labidhnaxtalab
ani kwadhnéktsik. Asta balidhtsik
al wik’axte' ani wik’adhtsik k’al
i pat’al. 37 Taltsik chemdhats
kwi'idh Kk’al i t'ujub, kotbadh junax
ch’ejel, taktamidhtsik, chemdhats
k’al i machét. Xe'chintsik tak’i
tak’i bolidhk’i tokot k’al in ot’él
i borrego ani k’al in ot’6l i chibo;
ch’ojontaltsik, u t’e'pinal ani u
yajlom. 38 Jeché' an alwa' iniktsik,
xin tomndlakwi'ik ka k’wajaytsik
xon ti alwa' ani yab ba jeché' an
walbidh k’ay'l4, xe'chinéktsik
ti belal ban chabdl xon ti yab
k'wajtsidh, ban ch’énlom, ban
cholax ch’éntsik ani bin choltéltsik
an chabdl. 39Fjtal jaja'tsik, maske
kaldhats ti alwa' abal u belomtsik,

yab in bach’u xowa' na Dios in
ultimal ke ne'ech kin pidhna'; 4%pos
na Dios tu t’ojojontsdmalich jun
xata' mds alwa!, abal jaja'tsik tokot
ka lujkuwattsik jeye, tam wawad'

ki bach’tich weye xowa' in ulimal
ne'ech kin pidhna' na Dios.

Ki chalpém tokot ech’ek’i na Jestis

1 Jaxtam wawad', kom u
k’'wajat wilidh k’al an

atiklabtsik xin xalk’amalich
nin belomtal, ki jila'ich xowa'
tu tamk’uyal abal ku belmach.
Ki jila'ich an walastalab xi tu
dhumk’uyal ani ki éntsi k’al i
k’ayamtaléb an beldch xi yejat ki
t’aja'. 2Ki chalpém ech’ek’i na Jestis,
xon ti tél ni belomtal, pos Jajd',
ja'ich xita' tu tujtsi ani tu lujkuntsi
an ti belomtal. Na Jesus in ach’a' an
yajtsiktalédb ban peltsidh te' ani yab
in 6dha' ti kwenta an tidhetaldb
xin ko'ol jachan' an chemla. Pos in
cho'é6b alwa' ke tam kin wat’na'ich
jachan' an yajtsiktaldb, ne'ech kin
ké'oy i kulbétalab, i k’ijidhtaléb ani
ne'ech ka buxkan tin ejat nin t'okat
k’'wajtaldbil na Dios.

3Ka chalpaytsik nin ok’tsixtalébil
na Jesus, xi yantam yajtsiktaléb in
bach’u tin k'ubak an walablomtsik;
jaxtdm, yab ki chekeytsik nibal ka
jila'tsik tabd'. 4Pos tata'tsik yabél a
bajimal ka bach’u i cheml4 abalk’i

yabich a 1é' ka t’aja'tsik i walastaléb.

5¢A uk’tsdmalichtsikxe' an
tak’ixtalédb xi ti pidh4l na Dios abal
ti chu'tal jelti max ti chakdmiltsik?
Enché' tin ulal ban T’okat Dhuslab:
Chakam, yab ka pojka' an
yajtsiktalab xi ti pidhal an
Ok’6x1ab abal ka lejkiy tabd',

nibal ka walba' taba' tam ti ki
k'wiya'.
6 Pos an Ok’6x14b in tak’yal xin
k’anidhal
ani in pidhél ti yajtsiktalab
abal kin lujku xi Jajé' in
bach’wal jelt in chakdmil.
7Ka kuxuytsik an yajtsiktaldb
kom na Dios ti ko'oltsik jelti
max ti chakdmil. ¢Awxe' wa'ach
jun i tata'léb xi yab in tak’yal
in chakdmil? 8Por max na Dios
yab ti ki tak’iytsik, tdm, yab i
lej chakdmléb k’al Jajd', i ani'
chakdmlabk’i. °Pos anil jeye, ni
tata'tsik xi teché' ti k’ay'l4, tu
tak’yal ani i exbantsal xowa' ti ku
utsa'. Pos més alwa' ki exbantsi
ni Tata' xi walk’i' abal anchan', ki
ké'éch an xe'chintalab xi yab in
ko'ol in ok’ontal. 1°Ni téta'tsik xi
teché' ti k’ay'l4, tu tak’yal abal
ki ejto ku k’'wajay alwa' teché' ti
k’ay'la xan ti jaja'tsik tin chu'tal
alwa'; por na Dios, tu tak’yal k’al
wawd' ti alwa'bil abal ti ku t'oko
jelt xan ti Jaja' t'okat. M Tsubax
k’ejle ke ni jun i yajtsiktalab yab
ne'ech ki kulbetna' tam ki bach’uk’i,
tokot ne'ech ki yajna'; por xin
lejkiyaltsik tinb4' k’al tin kwentak’i
an yajtsiktalab xin bach’wal,
tayil in kd'yalichtsik tdm jun i
xe'chintaléb lujat ani k’ijidh.

Xant’éy ne'ech ki tamu max yab

ki exbantsi tin kdwintal na Dios

12 Anchan' pé, ka likedha'tsik ti it
na k’ubak xi chekenekich, na akan
xi palmenekich 3ani ka aliytsik an
bél xi lujat. Ne'ech tdm ka jeley na
akan xu k’'wech’e' ani yabich més
ne'ech ka t'aw'K’in.

14Ki k’'wajaytsik K’ijidh k’al
ejtalk’itsik, ka juna'tsik jun i
t'okat xe'chintaldb; pos max yab
ka t'okedha'tsik tabd', yab ne'ech
ka ejtotsik ka chu'u an Ok’6x14b.
15Ka ké'oytsik i kwenta abal ni
jun xita' yab kin jila' kin bach’u an
tolmixtalab xin pidhndl na Dios; ke
ni jun xita' yab kin junu jelti jun i
ts’a'ik t’ayablab, xin t’ajal yab alwa'
ani yan u it'nal k’al. 6Ke ni jun xita'
xi taté'tsik ka junkun k’al xi yab
in tomtal, nibal kin pojka' xowa'
t’okat; pos jeché' ja'ich in t’aja' na
Esat, ke k’al jan tokot i k’apnél, in
nuju an awiltalab xin ko'ol jun i
ok’ox chakdmlab. 17 Ani tatd'tsik a
cho'éb ke tayil, tam ti na Esad in
le'na' kin bach’u nin 1&bt’ajaxtal nin
tata', pojkd; ani maske uk’in t’ajat,
yabich in ela' xan ti kin uwa' abal
kin jalk’uy xowa' in t’ajamal.
18Tata'tsik, yab i utenek jelti an
israelitatsik, ba jachan' an ch’én
xi k’'wajat jomomdl jelti k’amal
ani u taknal, xon ti wa'ach i
jik’'waxtaléb ani i ik’ladh &b. 1°Yab
a ach’dmaltsik ti jutsyab an korneta
nibal nin tawnaxtal na Dios xi
k’al ti tawnadh an israelitatsik.
Xin ach’dmaltsik jachan' an
tawnaxtaléb, in pakabédha'tsik
abal yabich ka tawnatsik maés.
20 Jachan' tin t’aja'tsik anchan',
ja'ich abal yabich in kuxyal xan ti
k’'wajat ti usnaltsik enché": “Max
jun i ko'nél o jun xita' kin kuba'
nin akan ba jeché' an ch’én, yejat
ka chemdhé t’'ujbadhk’i o k’al i
ch’upidh pat’al.” 21 Jik’entdl t’ajat
xi ta' ti tejwa', ke asta na Moisés in
ulu enché": “In wipipil tin k’'wajat
k’al i jik’ib.”

HEBREOS 12, 13

22por tata'tsik i utenek ban ch’én
xi Sién ani bin bitséwil na Dios xi
ejat, ja'ich ki ulu, an Jerusalén xi
walk’i". I utenekichtsik xon ti k’'wajat
yan i t'okat abatwaletsik 23 junkunék
abal kin k’ak’na'tsik na Dios ani bin
junkuntal nin chakdmiltsik na Dios
xi k'wajattsik dhutsadh nin bij td'
walk’i". I utenekichtsik ba na Dios, nin
Lujundhaxil ejtalk’i ani bin ejattal an
iniktsik xi alwa', abal lujkudhichtsik
k’al na Dios. 24U utenekich jeye ba na
Jesus, an kawintsix ban it lejkintalab
ani ba nin xich’al xin wak’la' xi k’al
tu t'okémalich. Jeché' tu tawndl més
alwa' ké nin xich’dl na Abel.

25 Jaxtam, ka ké'oytsik i kwenta abal
yab ka pojka' xi tu tawndl. Pos yabtsik
lo'ey xin pojka' na Dios tam ti tawnétsik
teché' ti kK'ay'l4; ani wawé' mds yab
ne'ech ki ejto ku lo'ey, max yab ki
exbantsi xi tu tawndl tG' walk’i'. 26Nin
tawnaxtal na Dios, in t’aja' ka yoyon an
chabdl tam ti jachan' an K’ij; por xo' in
ulal: “Ne'ech juni ku t’aja' ka yoyon ani
yab tokotk’i an chabdl, an walk’i' jeye.”
27Tam tin ulu “ne'ech juni”, i exbayal
jelti max in ulal abal ne'ech kin wék’oy
ejtal xowa' xu yoy'nal xin t’ajamal na
Dios abal ka jilk’'on tokotk’i xi yab u
ejtowdb ka yoywat. 28Nin tak’ixtal
na Dios xi tu pidhdl, yab ne'ech ka
ejtowat ka yoywat. Pos ki pidha' ti
jalbintsixtaldb k’al jeché' tin kwenta
ani ki k’ak’na' na Dios k’al yantam i
t'okattaldb ani i cha'attaléb xi Jajd' in
kulbetnal; 22pos ni Diosil, in junwal
jelti k'amal xu k’ibdhax.

Xan ti ku k’wajay alwa'
tin tamét na Dios
Yab ka jila'tsik ta
k’anidhéx jan ani jan jelti

13

HEBREOS 13

a kidhabtsik. 2Yab ka uk’tsitsik ka
bach’u alwa' xu uleltsik ta k’ima',
pos taltsik xin t’ajal anchan', in
koydhamaltsik i t’okat abatwaletsik
maske yab in cho'éb.
3Ka yajnantsi jeye xi k’wajattsik
ti wik’nél, jelti max tatd'tsik i
k’'wajat teye ta wik’nél junax k’al
jaja'tsik. Ka yajnantsi jeye xi at’ax
t’ajtsidhtsik, pos ne'ech teye ki
ejtowat ki at’ax t’ajtsintsik anilk’i.
4Ke ejtal xi tomkidhtsik ka kK’ak'né
k’al ejtalk’i; pos na Dios ne'ech kin
ldjundha' xu junkunaltsik k’al xi
yab in tomtal ani xu walbinaltsik
k’al i uxtimbe'talab.
5Yab ki ch’e'ne'bétsik; ki
k’'wajaytsik K’ijidh k’al xowa'k’i a
ko'ol, pos na Dios in ulimal enché':
“Yab jayk’i ne'ech tu jila' nibal
ne'ech tu walba'.” ¢ Jaxtdm ti ne'ech
ki ejto ki ulu enché' k’al yantam i
belomtaléb:
An Ok’6x1éb ja'ich xi tin
tolmiyal;
yab ne'ech ku jik'na' xowa'
ne'ech kin ejto ti kin t’ajtsi
jun xita'.
7Ka chalpaytsik na ok’lékiltsik xi
ti t’'iltsdmal an tin kawintal na Dios;
ka chalpaytsik xan ti xe'chin ani ka
ontsi ka wéwnantsi an tin belomtal.
8Na Jesukristo yab u jalk’unal
malilil i K’ij. 9Yab ka walka'
ki k’ambiyattsik k’al i k’e'et
ok’tsixtalédb xi yab i ok’tsinék k’al
na ok’lékiltsik. Mas alwa' ke ni
ejattal kin bach’u i chapiktalédb
xi tal bin k’anidhaxtal na Dios
ké i tak’ixtalab k’al tin kwenta i
k’apnéltsik; pos yab jayk’i kdldhats
xata' alwa' ba jeché' an ok’tsixtalab
xin wéwnaltsik.

10Wawd' i ko'ol xon tu k’wajbab
an pikbaxtaléb; taja', yab in tomnaél
ka k’aptich xu péle'tsik bin weje'
t'okat alt4jil na Dios. " Pos xu lej
ok’lek pale', in 6dhal in xich’al an
ko'néltsik ban Lej T’okat Alt4 ti
pikbantsixtaléb abal kin wixk’a' an
walastaléb; por nin t'u'dl jachan'
an ko'néltsik, yab u tsiknal xon tu
k’'wajil an israelitatsik. U k&ldh&b
eléb abal ka tsikan. 2Anchan' jeye,
na Jesus kaldhé ban bitsow abal ka
chemdha ani anchan', kin t’oko an
atiklabtsik k’al tin kwentak’i nin
xich’al. 13Wanéch pé ba na Jestis,
tayk’i eléb abal ku at’an weye jelt
xan ti Jaja' in tamu. #Pos teché' ti
k’ay'la yab i ko'ol ni jun i bitsow xi
ne'ech kin ejto ka k’'wajay malilil
i K’ij, tokot exom i ayal an bitsow
xi ne'ech ka tsich tayil. '5Jaxtdm
ti yejat ech’ek’i ki pubédhantsal
tin bij na Dios k’al tin kwenta na
Jesukristo. Jeché' an ajtintsixtalab,
ja'ich an pikbantsixtaléb xi yejat
ki pidhna'. iKi ajtintsich pé an
OKk’6x14b! 1 Ani yab ka uk’tsi
ka t’aja'tsik xowa' alwa' ani ka
ch’ejwaliyal jeye xowa' a ko'ol
xi K’e'ettsik; pos jeché!, ja'ich an
pikbantsixtalédb xin kulbetndl na
Dios.

17Yab ka ch'ikat t’aja’ xi ti
ok’tsaltsik ani ka exbantsi xowa'
jaja'tsik in ulal; pos jaja'tsik ti
belkémtsal ta ejattal ani in cho'éb
abal ne'ech ka ltjundhatsik k’al
na Dios. Ka tolmiytsik abal tam ka
l4junhda k’al na Dios kin ach’a'tsik
i k’ijidhtaléb ani yab i t’e'pintaléb,
pos max yab ka t’aja'tsik anchan',
yab xata' ti ne'ech ka éyna' xowa' ti
ok’tsaltsik.

18Tj ku kontsintsi weye, i
chalpayal ke u k’'wajat alwa' abal i
1é' ki t’aja' ejtal alwa' xan ti yejat.
19Tu lej pakabédhaltsik ki 6lan k’al
nand' tu kwenta abal na Dios ti kin

walka' kin witsiy jik’at k’al taté'tsik.

An labt’ajaxtaldb ani an
chapnédhomtaléb xi tin ok’ontal

20Na Dios xin pidhndl an
k’ijidhtaléb, ja'ich nin ejdha' ti it ni
Ajétik Jesukristo, an pulek Belkol
borregotsik xin lej tsubk’a' k’al nin
xich’al an lejkintal&b xi malilil
i k’ij. 21Ke Jaja' ti ki t’aja'tsik ki
lujkun ani ki alwa'métsik k’al ejtal
xowa'kich abal ka ejto ka t’aja'tsik
xowa' Jajé' in 1€'. Ani ke Jaja', kin
t’aja' k’al ejtal wawd' xowa' Jaja'

HEBREOS 13

kin le'na', k’al tin kwentak’i na
Jesukristo. iKe na Kristo kin ké'oy
an labidh t’okattaldb malilil i k’ij!
Anchan' ka t’4jan.

22Kjdhéablabtsik, tu kontsal abal
ka ké'oy i cha'attalab k’al jeché'
an tak’ixtalab xi tu utsaltsik, pos
yab lej ptlek an dhutsadh Gw xi
jeché' tu dhutsuntsdmaltsik. 23Ka
cho'ébna'tsik abal an kidh&blab
Timoteo, walkadhich; max ka ulich
jik’at, ne'ech jeye ku jina' k’al nan&'
tam kin k’ale tu dlna'tsik.

24Ka chapnédha' ejtal na
ok’lékiltsik ani ejtal an belomtsik.
Ti abtsal ti chapnédhomtaléb xu
k'wajiltsik Italia.

25Ka bach’'waltsik ech’ek’i nin
alwa'tal na Dios. Anchan' ka t’4jan.

Nin dhutsadh tiwil an abatwale

Santiago

Na Santiago in dhutsuntsal

an belomtsik xi tak’i tak’i

Nand', xu bij Santiago, xin

k’'wajat u t’6jontsal na Dios
ani an Ajatiklab Jesukristo, u
chapnédhal nin kidhtaltsik xi
lajuch&b nin chak&miltsik na Israel
xi K’'wajattsik tak’i tik’i ban k’ay'la.

An chalpadhtalab xi tal ba na Dios

2Kidhablabtsik, yejat ki kulbétsik
t’ajat tam exom a wat’naltsik
xowa'kichk’i i yajtsiktalab. 3Pos a
cho'ébichtsik, ke tam a wat’naltsik
i yajtsiktalab abal ki chu'tat max
tsubax lejtal ta belom, ne'ech ka

ejtotsik ka ké'oy mds an cha'attalab.

4Por in tsubtalk’i lejtal ti ka
ké'oytsik jachan' an cha'attalab;
anchan', ne'ech tdm ka likey mas
na ejattal abal ka ejtotsik ka kuxuy
xowa'kichk’i i taktamixtaléb.
5Max jun xita' xi tatd'tsik u
k’ibel i chalab, kin kontsi na Dios,
pos Jajé' in pidhnél xowa'kichk’i
ka kontsin. In pidhal ejtalk’itsik
yandha' an ti chalab ani yab xata'
k’'wajat in utsal xita' k’al ti ka
kontsin. 8Por yejat kin konoy k’al

yantam i belomtalab ani yab yejat
kin jalk’ak’liy nin chalab; pos xita'
in t’ajal anchan', in junwal jelti an
ja' xu maldk’ xu junab tak’i tak’i
K’al an ik’. 7Xita' xin jalk’ak’liyal
nin chalab, yab yejat kin chalpay
ke ne'ech ka pidhan xata' k’al an
Ajatiklab. 8Xita' xi xo' in 1é' jun
xata' ani kaldm Kk’e'et, yab in ko'ol
lujat nin chalab.

9 An kidhablab xi ch’ojontal,
yejat ka kulbé tam kin chalpay
ke ptilek tin tamét na Dios, 1%ani
xi tuminladh, yejat jeye ka kulbé
tam kin chalpay ke yab xata' in
éy nin tuminladhtal tin tamét na
Dios. Abal xi tuminladh t’ajat, in
junwal jelt in wichil an ch’ojéltsik,
xi yab u lej owel. " Tam ka eblin na
k’its4 ani ka yajbé t’ajat an k’ak’al,
u wayél an ch’ojol, u chujk’anal
nin wichil ani u talél nin labidh.
Anchan' jeye ti ne'ech ka ok’on an
tuminladh inik lejat in éntsal ti
t’ojnal.

Tam ku taktamiyat
12K’jjidh t’ajat xita' xin kuxyal
k’al i cha'attal4b, an yajtsiktalab;
abal tam kin kuxtch jachan' an

